
2. Resultados de aprendizaxe e criterios de avaliación
2.1. Primeira parte da proba
2.1.1. Resultados de aprendizaxe do currículo que se tratan

2.1.2. Criterios de avaliación que se aplicarán para a verificación da consecución dos resultados de aprendizaxe por
parte do alumnado

Resultados de aprendizaxe do currículo

RA1 - Organiza o aprovisionamento para a montaxe de instalacións eléctricas, para o que analiza os requisitos da instalación e a documentación técnica
para a montaxe.
RA2 - Define as características de aceptación de materiais e medios para a montaxe de vivendas, locais e redes de distribución, para o que analiza plans
de aprovisionamento, aplicando técnicas de xestión de almacén.
RA3 - Planifica a montaxe de instalacións eléctricas en edificios e liñas de distribución, para o que analiza plans de montaxe e define as fases de
execución.

RA4 - Caracteriza os procesos de xestión da montaxe de instalacións eléctricas, analizando plans de montaxe e estudos de seguridade.

RA5 - Documenta a posta en servizo das instalacións electrotécnicas, atendendo aos requisitos funcionais e á normativa.

RA6 - Planifica o mantemento e a xestión de residuos das instalacións eléctricas en edificios e no contorno de edificios, para o que identifica necesidades e
elabora programas de mantemento e xestión de residuos.

Criterios de avaliación do currículo

CA1.1 Identificáronse as partes do proxecto ou da memoria técnica.

CA1.2 Definíronse os puntos críticos de aprovisionamento.

CA1.3 Definiuse o sistema de codificación para a identificación e a rastrexabilidade dos materiais.

CA1.4 Identificáronse as fases do plan de montaxe da instalación.

CA1.5 Recoñecéronse os equipamentos e os elementos asociados a cada fase da montaxe.

CA1.6 Establecéronse as condicións de subministración de cada material ou equipamento.

CA1.7 Elaborouse o plan de aprovisionamento.

CA1.8 Relacionáronse os plans de aprovisionamento e de montaxe.

CA2.1 Recoñecéronse os tipos de almacén de empresas eléctricas.

CA2.2 Prevíronse as características do almacén de obra.

CA2.3 Recoñecéronse os tipos de listaxes de almacén.

CA2.7 Identificáronse posibles continxencias.

CA2.8 Propuxéronse solucións alternativas ante posibles continxencias (demoras e rexeitamentos, etc.).

CA3.1 Recoñeceuse a documentación técnica, a normativa e os regulamentos que afectan a montaxe.

CA3.2 Identificáronse as fases do proceso de montaxe.

CA3.3 Determináronse as necesidades de cada fase da montaxe.

CA3.4 Recoñecéronse os materiais, as ferramentas e a maquinaria de cada fase da montaxe.

Criterios de avaliación do currículo

CA3.5 Determináronse os recursos humanos de cada fase da montaxe.

CA3.6 Avaliáronse os puntos críticos da montaxe.

CA4.6 Recoñecéronse procedementos para a xestión da montaxe.

CA4.7 Determináronse indicadores de control da montaxe.

CA4.8 Aplicouse durante a montaxe a normativa electrotécnica e de seguridade no traballo.

CA5.1 Recoñecéronse as instrucións técnicas do REBT aplicables á instalación.

CA5.2 Determináronse as medicións necesarias para a aceptación da instalación.

CA5.3 Determináronse os valores mínimos de illamento, rixidez dieléctrica, resistencia de terra e correntes, e fugas aceptables para a aceptación da
instalación.

CA5.7 Propuxéronse verificacións específicas en locais de pública concorrencia, industriais e con fins especiais.

CA5.8 Determináronse medidas de seguridade específicas na posta en marcha de instalacións de vivendas e locais.

CA6.1 Identificáronse as partes e os elementos da instalación susceptibles de mantemento.

CA6.2 Planificouse o aprovisionamento de cada unha das partes.

CA6.3 Estableceuse un procedemento de operacións básicas de mantemento preventivo e correctivo.

CA6.4 Programouse o mantemento da instalación tendo en conta as súas características.

CA6.5 Identificáronse as instrucións de fábrica dos equipamentos e dos elementos que interveñen na instalación.

CA6.6 Propuxéronse axustes dos equipamentos e dos elementos para o seu bo funcionamento.

CA6.7 Determinouse a compatibilidade dos equipamentos ou dos elementos.

CA6.8 Elaboráronse programas de mantemento.

CA6.9 Recoñecéronse os tipos de residuos dunha instalación.

CA6.10 Planificouse o programa de xestión de residuos.

2.2.1. Resultados de aprendizaxe do currículo que se tratan
2.2. Segunda parte da proba

Resultados de aprendizaxe do currículo

RA2 - Define as características de aceptación de materiais e medios para a montaxe de vivendas, locais e redes de distribución, para o que analiza plans
de aprovisionamento, aplicando técnicas de xestión de almacén.
RA3 - Planifica a montaxe de instalacións eléctricas en edificios e liñas de distribución, para o que analiza plans de montaxe e define as fases de
execución.

RA4 - Caracteriza os procesos de xestión da montaxe de instalacións eléctricas, analizando plans de montaxe e estudos de seguridade.

RA5 - Documenta a posta en servizo das instalacións electrotécnicas, atendendo aos requisitos funcionais e á normativa.

RA6 - Planifica o mantemento e a xestión de residuos das instalacións eléctricas en edificios e no contorno de edificios, para o que identifica necesidades e
elabora programas de mantemento e xestión de residuos.

2.2.2. Criterios de avaliación que se aplicarán para a verificación da consecución dos resultados de aprendizaxe por
parte do alumnado

Criterios de avaliación do currículo

CA2.4 Aplicáronse técnicas de xestión e organización de almacéns.

CA2.5 Empregáronse técnicas de control de recepción de subministracións (transporte, prazos, pautas, etc.).

CA2.6 Elaboráronse follas de entrega de material.

CA3.7 Representouse o cronograma da montaxe segundo as súas fases.

CA3.8 Determináronse os medios de protección necesarios.

CA3.9 Prevíronse continxencias e propuxéronse solucións para a súa resolución.

CA3.10 Elaborouse o plan de montaxe.

CA4.1 Identificáronse todas as partes do plan de montaxe.

CA4.2 Planificouse o control de avance de obra.

CA4.3 Adecuouse o plan de montaxe ás características da instalación.

CA4.4 Recoñecéronse técnicas de xestión de persoal na execución das instalacións eléctricas.

CA4.5 Aplicáronse técnicas de xestión de materiais e elementos para a montaxe de instalacións.

CA5.4 Recoñecéronse as actuacións básicas que cumpra realizar para a posta en servizo dunha instalación (continuidade, accesibilidade e alturas, etc.).

CA5.5 Realizáronse os ensaios dos elementos de protección.

CA5.6 Realizáronse as medidas necesarias para a análise da rede de subministración (detección de harmónicos e perturbacións).

CA6.4 Programouse o mantemento da instalación tendo en conta as súas características.

CA6.8 Elaboráronse programas de mantemento.

As probas libres veñen reguladas pola orde do 5 de abril de 2013 e a súa posterior corrección de erros.

Establécense como mínimos esixibles a totalidade dos CA sinalados no apartado 2.b), polo que para acadar a avaliación positiva nas probas

compre ter acado unha avaliación positiva en todos e cada un deles.

No artigo 12 da orde do 5 de abril de 2013, no seu artigo 13, apartado 4, indícase que «Os membros da comisión de avaliación poderán excluír de

calquera parte da proba dun determinado módulo profesional as persoas aspirantes que leven a cabo calquera actuación de tipo fraudulento ou

3. Mínimos exixibles para alcanzar a avaliación positiva e os criterios de cualificación

incumpran as normas de prevención, protección e seguridade, sempre que poidan implicar algún tipo de risco para si mesmas, para o resto do

grupo ou para as instalacións, durante a realización das probas».

Con esta idea (respectando o esixido na programación do módulo e sen prexuízo do indicado no apartado 2.b), fíxanse os seguintes criterios de

avaliación de carácter global, os cales terán tamén a consideración de mínimos esixibles:

         Criterios de avaliación                 |          Mínimos esixibles

==============================+=========================================

 Rigor no manexo da documentación  | Correcta interpretación de planos, de instrucións

                                                             | dos equipos/materiais, dos orzamentos e da normativa

------------------------------------------------+-----------------------------------------------------------------------------

 Calidade da documentación               | Verificación da idoneidade e integridade da

                                                             | documentación

------------------------------------------------+-----------------------------------------------------------------------------

 Orde e método de traballo                  | Manter o contorno de traballo ordenado e limpo

------------------------------------------------+-----------------------------------------------------------------------------

 Produto rematado: seguro e axeitado | O produto rematado cumpre a normativa de seguridade de

                                                             | cara as persoas e as cousas e cumpre coas especificacións

------------------------------------------------+-----------------------------------------------------------------------------

 Busca a mellor solución                      | Contémplanse aspectos económicos, de facilidade de

                                                             | mantemento e ampliación e de funcionalidade

------------------------------------------------+-----------------------------------------------------------------------------

 Coidado da natureza                          | Procúrase non desperdiciar materiais e coidase a

                                                                  | reciclaxe

-----------------------------------------------------------------------------------------------------------------------------------

Como criterio xeral de cualificación establécese que se considerará acadado un CA cando a resposta do aspirante nas probas, referida a dito CA,

sexa avaliada positivamente nos seus aspectos conceptual e de procedemento e cumprindo a totalidade dos requisitos requiridos nas probas.

Para obter unha cualificación positiva no módulo é imprescindible ter aprobadas a dúas probas (primeira e segunda).

4. Caracteríticas da proba e instrumentos para o seu desenvolvemento

NORMAS DE TIPO XERAL

====================

As normas xerais que deberán cumprir os aspirantes en cada unha das probas son as seguintes:

- Prohibido acceder á aula de exame con dispositivos electrónicos tales como teléfonos móbiles, smartphones, reloxos intelixentes, reprodutores

multimedia, ordenadores, etc. Esta prohibición é de aplicación aínda que o dispositivo estea apagado. O aspirante que contraveña esta norma será

inmediatamente expulsado da aula e levará unha puntuación de 0.

- Pódese utilizar calculadora, pero ten que ser do tipo de non programable. Non se aceptan outro tipo de aparatos electrónicos que teñen entre as

súas funcionalidades a de calculadora, no lugar de esta.

4.a) Primeira parte da proba

- Non se pode compartir nin prestar material entre os aspirantes.

- Os aspirantes para realizar as probas deberán portar documento de identificación orixinal que os acrediten. Este documento terá que estar en

todo momento enriba da mesa á vista dos profesores.

- Para abandonar a aula antes do tempo máximo, o aspirante terá que entregar o exame, dándose por concluída a proba que estea realizando.

- Unha resposta que inclúa opcións ou resultados contraditorios será avaliada cun cero.

PRIMEIRA PARTE DA PROBA

=======================

A primeira parte da proba divídese en 2 partes:

- Proba de tipo test.

- Proba escrita.

Temporalización

-------------------------

En primeiro lugar realizarase a proba de tipo test, seguido dun pequeno descanso, e despois a proba escrita con descanso intercalado. O tempo

asignado a cada proba é o seguinte:

- Proba tipo test ---->  60 minutos

- Proba escrita ------>  90 minutos

A duración das probas é improrrogable. Se un aspirante entrega o resultado fóra da hora, puntuarase con 0 puntos.

Indicarase o horario de comezo de cada unha das probas, polo que os aspirantes deberán estar con suficiente antelación para acceder á aula e

proceder a identificarse.

Proba de tipo test

----------------------------

Esta proba consta de 50 cuestións, nas que se ofrecen respostas múltiples, das que só unha é válida. Estas cuestións divídense entre os

seguintes apartados:

- Organización do proceso de aprovisionamento: 5 cuestións (0,5 puntos)

- Xestión de almacén eléctrico: 5 cuestións (0,5 puntos)

- Planificación de montaxes eléctricos: 18 cuestións (1,8 puntos)

- Posta en servizo de instalacións eléctricas: 17 cuestións (1,7 puntos)

- Organización e planificación do mantemento: 5 cuestións (0,5 puntos)

A puntuación outorgada a esta proba é de 5 puntos. O cómputo realizarase do seguinte xeito:

- Por cada resposta correcta: +1 unidade

- 6 -



ANEXO III
MODELO DE PROGRAMACIÓN DE PROBA LIBRE

DE MÓDULOS PROFESIONAIS

- Por cada resposta incorrecta: -1 unidade

Para cada apartado calcularase o número neto de unidades, que será o de respostas correctas - incorrectas. Este valor non deberá ser negativo.

De ser o caso a puntuación obtida será de 0 puntos. No caso de ter un valor positivo, a puntuación obtida, para cada apartado, será o número de

unidades neto dividido por 10.

Para realizar a  proba se lle entregará aos aspirantes unha folla de respostas e un caderno coas cuestións. No caderno non poderán escribir nada.

O aspirante, provisto de lapis cunha dureza intermedia, e goma de borrar, procederá a marcar na folla de respostas as solucións ás cuestións. No

caso de equivocarse, procederá a borrar a resposta a corrixir, e marcar a que considere correcta. As respostas terán que marcarse de forma clara.

No caso de seleccionar varias respostas para unha mesma cuestión ou se o marcado non é suficientemente claro, considerarase como resposta

en branco.

Proba escrita

---------------------

Por cada apartado o aspirante deberá responder a cuestións sobre a materia. Constará de varias preguntas de tipo teórico.

A puntuación outorgada varía segundo o apartado:

- Organización do proceso de aprovisionamento: 0,5 puntos.

- Xestión de almacén eléctrico: 0,5 puntos.

- Planificación de montaxes eléctricos: 1,8 puntos.

- Posta en servizo de instalacións eléctricas: 1,7 puntos.

- Organización e planificación do mantemento: 0,5 puntos.

Dado que o aspirante terá que realizar debuxos (esquemas, diagramas, etc) deberá ir provisto de útiles de debuxo como regra, escuadra,

cartabón, plantilla de círculos, etc. Como apoio aos debuxos poderá utilizar lapis, pero o acabado final terá que ser a bolígrafo. Polo xeral non se

aceptan debuxos a man alzada. O resto contestarase a bolígrafo. A cor do bolígrafo será azul ou negra.

Cálculo da nota da primeira parte da proba

-----------------------------------------------------------------

A nota final correspondente á primeira parte da proba é a suma da nota obtida nas probas anteriores. Agora ben, calcularase a nota para cada

apartado, sumando a nota da proba de tipo test á da proba escrita. A suma destas dúas é a nota do apartado. Dado o carácter eliminatorio desta

primeira parte, o aspirante terá que obter unha nota  superior ou igual á nota de corte segundo o seguinte:

- Organización do proceso de aprovisionamento: nota de corte ---> 0,5 puntos.

- Xestión de almacén eléctrico: nota de corte ---> 0,5 puntos.

- Planificación de montaxes eléctricos: nota de corte ---> 1,8 puntos.

- Posta en servizo de instalacións eléctricas: nota de corte ---> 1,7 puntos.

- Organización e planificación do mantemento: nota de corte ---> 0,5 puntos.

Se nalgún apartado o aspirante non obtén unha nota superior ou igual á nota de corte, suspenderá este módulo e polo tanto non poderá realizar a

segunda parte da proba. Neste caso a cualificación final do módulo non será superior a 4 puntos.

De superar a nota de corte en cada apartado, a nota da primeira parte da proba será a suma das notas de cada apartado.

4.b) Segunda parte da proba

NORMAS DE TIPO XERAL

====================

Seguiranse as mesmas normas indicadas no apartado 4.a)

SEGUNDA PARTE DA PROBA

=======================

Nesta parte o aspirante terá que resolver tres supostos prácticos.

- Realización de xestión dunha obra con ProjectLibre, no que haberá que desenvolver entre outros aspectos:

   + Creación de proxecto e asignación de tarefas.

   + Temporalización.

   + Diagrama de Gantt.

   + Asignación de recursos humanos.

   + Seguimento da obra.

   + Variacións durante o seguimento.

   + Aspectos finais, valoracións.

- Realización de documentación necesaria, en formato «PDF», para resolver varias necesidades, como:

   + Papelame dun almacén.

   + Distribución de espazos dun almacén.

   + Diagrama de planificación CPM.

   + Planificación do control de avance dunha obra.

   + Técnicas de xestión de persoal.

   + Elaboración de programa de mantemento.

- Realización de ensaios/medidas eléctricos dunha instalación por determinar.

   + Establecer o plan de medidas a efectuar tanto para final de obra como para mantemento.

   + Características dos aparellos de medida empregados.

   + Realización de ensaios. Esquemas de conexión.

   + Avaliación dos valores obtidos.

   + Normas de aplicación e valores aceptables.

   + Clasificación de defectos: leve, grave e moi grave.

   + Realización de memoria de ensaios en formato «PDF».

Actividades a desenvolver

----------------------------------------

Para cada documento do apartado anterior o aspirante recibirá información tanto escrita como gráfica (planos) sobre as necesidades a satisfacer.

A dificultade e extensión da documentación están adaptas aos medios dispoñibles e o tempo estipulado.

Consecuentemente o aspirante, utilizando un ordenador proporcionado polo instituto, terá que elaborar a documentación tanto escrita como

gráfica, e que finalmente entregará en formato «PDF».

Medios informáticos

--------------------------------

Para esta segunda parte da proba, o aspirante empregará un ordenador subministrado polo instituto. Co obxecto de empregar medios ao alcance

do aspirante, todo o software que se vai empregar é de balde.

A continuación relacionase o software dispoñible. Non se indican as versións pero serán as vixentes non momento de efectuarse a convocatoria.

- S.O.: KDE neon. User Edition. 64 bits. (https://neon.kde.org/).

- Xestor de proxectos: ProjectLibre (https://sourceforge.net/projects/projectlibre/files/latest/download)

- Paquete ofimático: LibreOffice (https://www.libreoffice.org/).

- CAD: QCad, descarga para Linux. 64 bits. (https://qcad.org/en/download).

- Debuxo de ilustración: Inkscape (https://code.launchpad.net/~inkscape.dev/+archive/ubuntu/stable).

- Tipografía recomendada: Libertinus sans ou Libertinus serif (https://github.com/libertinus-fonts/libertinus).

- Tipografía adicional: osifont (https://github.com/hikikomori82/osifont).

- Impresora virtual (PDF): printer-driver-cups-pdf (http://www.cups-pdf.de).

- Xestor de documentos PDF: pdftk (https://www.pdflabs.com/tools/pdftk-the-pdf-toolkit/)

O aspirante poderá utilizar un modelo para LibreOffice writer feito por el mesmo. Este modelo (tamén coñecido como padrón ou plantilla) non

poderá conter texto, só formatos. Para podelo utilizar llo entregará nunha memoria USB aos profesores. Pasada unha revisión do ficheiro, os

profesores procederán á instalación do modelo no equipo do aspirante se é que o dan por válido.

O ordenador do aspirante non terá conexión a internet. O aspirante non poderá conectar nada aos portos do ordenador (USB, etc).

O aspirante poderá consultar aos profesores sobre dúbidas específicas relacionadas co contorno informático instalado.

Temporalización

--------------------------

O tempo asignado a cada tarefa é o seguinte:

- Realización de xestión dunha obra con ProjectLibre  ------>  50 minutos.

- Realización de documentación para unha necesidade concreta  ------>  100 minutos.

- Realización de ensaios/medidas eléctricos dunha instalación por determinar  ------>  150 minutos.

A duración das probas é improrrogable. Se un aspirante entrega o resultado fóra da hora, puntuarase con 0 puntos.

Indicarase o horario de comezo de cada unha das probas, polo que os aspirantes deberán estar con suficiente antelación para acceder á aula e

proceder a identificarse.

Puntuacións

--------------------

A puntuación outorgada é:

- Realización de xestión dunha obra con ProjectLibre:  1,5 puntos.

- Realización de documentación para unha necesidade concreta:  3,5 puntos.

- Realización de ensaios/medidas eléctricos dunha instalación por determinar:  5 puntos.

Cálculo da nota da segunda parte da proba

------------------------------------------------------------------

A nota da segunda parte da proba é a suma da nota obtida en cada unha das tarefas anteriores. É preciso que en cada tarefa se supere a nota de

corte segundo o seguinte:

- Realización de xestión dunha obra con ProjectLibre:  nota de corte ---> 0,75

- Realización de documentación para unha necesidade concreta:  nota de corte ---> 1,75

- Realización de ensaios/medidas eléctricos dunha instalación por determinar:  nota de corte ---> 2,5

Se nalgunha tarefa o aspirante non obtén unha nota superior ou igual á nota de corte, suspenderá este módulo. Neste caso a cualificación final do

módulo non será superior a 4 puntos.

De superar a nota de corte en cada realización, a nota da segunda parte da proba será a suma das notas de cada realización.

